
Olubereberye 20:6 Katonda n'amugamba mu kirooto nti Weewaawo, mmanyi 
nga wakola ekyo ng'olina omutima omutuukirivu, era nange ne nkuziyiza 
okunnyonoona: kyennava nnema okukuganya okumukwatako.

Okuva 35:21,26 Ne bajja buli muntu omutima gwe gwe gwakubiriza, era na 
buli muntu omwoya gwe gwe gwakkirizisa, ne baleeta ekiweebwayo ekya 
Mukama, olw'omulimu ogw'eweema ey'okusisinkanirangamu, n'olw'oku-
weereza kwayo kwonna, n'olw'ebyambalo ebitukuvu. 26 N'abakazi bonna 
emitima gyabwe be gyakubiriza mu magezi ne balanga ebyoya by'embuzi.

Okubala 10:35 Awo olwatuukanga essanduuko bwe yasitulwanga Musa 
n'ayogera nti Golokoka, ai Mukama, abalabe bo basaasaanyizibwe; n'abo 
abakukyaye badduke mu maaso go.

Ekyamateeka 2:25 Leero naasooka okuteeka entiisa yo n'ekitiibwa kyo ku 
mawanga agali wansi w'eggulu lyonna, abaliwulira ettutumu lyo ne 
bakankana ne balumwa ku bubwo. Ekyamateeka 9:3 Kale 
manya leero nga Mukama Katonda wo ye wuuyo asomoka okukukulembera 
ng'omuliro ogwokya; ye alibazikiriza, era alibamegga mu maaso go: bw'otyo
bw'olibagobamu, n'obaziluriza mangu, nga Mukama bwe yakugamba.

Yoswa 2:9 n'agamba abantu nti Mmanyi nga Mukama abawadde ensi, era 
ng'entiisa yammwe etukutte, era ng'abali mu nsi bonna basaanuuka mu 
maaso gammwe.

1 Samwiri 17:48,50 Awo olwatuuka Omufirisuuti bwe yagolokoka n'asembera 
okusisinkana ne Dawudi, awo Dawudi n'ayanguwa n'adduka mbiro eri 
eggye okusisinkana n'Omufirisuuti. 50 Awo Dawudi n'awangula bw'atyo 
Omufirisuuti n'envuumuulo n'ejjinja, n'akuba Omufirisuuti n'amutta; naye 
nga temuli kitala mu mukono gwa Dawudi.

Eseza 8:17 Awo mu buli ssaza ne mu buli kibuga ekiragiro kya kabaka n'ettee-
ka lye buli gye byatuukanga, Abayudaaya ne baba n'essanyu n'okujaguza, 
embaga n'olunaku olulungi. Kale bangi ab'omu mawanga ag'omu nsi ne 
bafuuka Abayudaaya; kubanga entiisa ey'Abayudaaya yali ebaguddeko.

Yobu 29:14 Nayambala obutuukirivu ne bumbikkako: Obutalya nsonga bwange
ne buba ng'omunagiro n'engule.

Engero 13:11 Obugagga obufunibwa olw'ebigambo ebitaliimu 
bulikendeezebwa: Naye oyo akungaanya ng'akola emirimu aliba n'okwala.

Engero 13:22 Omuntu omulungi alekera obusika abaana b'abaana be: 
N'obugagga bw'oyo alina ebibi buterekerwa omutuukirivu.

Engero 22:22,23 Tonyaganga mwavu kubanga mwavu, So tojooganga 
abonyaabonyezebwa mu mulyango: 23 Kubanga Mukama ye aliwoza 
ensonga yaabwe, Era abo ababanyaga alibanyagako obulamu.

Isaaya 35:8 Era eribaayo oluguudo, n'ekkubo, era liriyitibwa nti Kkubo lya 



butukuvu; abatali balongoofu tebaliriyitamu; naye liriba lya bali: 
abatambuze, weewaawo abasirusiru, tebaliriwabiramu.

Isaaya 43:2 Bw'onooyitanga mu mazzi, naabeeranga naawe; ne mu migga, 
tegirikusaanyaawo: bw'onootambulanga okuyita mu muliro, toosiriirenga; 
so n'omuliro tegulyakira ku ggwe.

Isaaya 49:25 Naye bw'atyo bw'ayogera Mukama nti N'abo ab'amaanyi be 
baawamba baliggibwawo, n'omunyago gw'ab'entiisa guliteebwa: kubanga 
ndiyomba n'oyo ayomba naawe, era ndirokola abaana bo.

Isaaya 54:17 Tewaabenga kya kulwanyisa kye baliweesa oku lwana naawe 
ekiriraba omukisa; en buli lulimi olulikugolokokerako oku woza naawe 
olirusinga. Obwo bwi busika obw'abaddu ba Mukama n'obutuukirivu 
bwabwe obuva gye ndi, bw'ayogera Mukama.

Isaaya 59:17,19 N'ayambala obutuukirivu ng'ey'omu kifuba, n'enkuufiira 
ey'obulokozi ku mutwe gwe; n'ayambaa engoye ez'okuwalana eggwanga 
okuba ebyambalo, n'ayambaibwa obunyiikivu ng'omunagiro. 19 Kale balitya
erinnya ya Mukama okuva ebugwanjuba, n’ekitiibwa kye okuva ebuvanjuba:
kubanga alijja ng'omugga ogukulukuta n'amaanyi, ogutwalibwa a'onukka 
gwa Mukama.

Isaaya 61:10 Naasanyukiranga nnyo Mukama, emmeeme yange eneesanyu-
kiranga Katonda wange; kubanga annyambazizza ebyambalo eby'obulokozi,
ambisseeko omunagiro ogw'obutuukirivu, ng'awasa omugole bwe yeeyonja 
n'engule, era ng'omugole bwe yeewoomya n'ebyobuyonjo bwe.

Ezekyeri 22:30 Ne nnoonya omusajja mu bo eyandiddaabirizza olukomera 
z'ayimirira mu kituli ekiwaguddwa mu maaso gange ku lw'ensi, nneme 
okugizikiriza: naye ne ssiraba n'omu. Ezekyeri 45:8 Buliba 
butaka gy'ali mu nsi mu Isiraeri: so n'abalangira tebalijooga nate abantu 
bange; naye baliwa ennyumba ya Isiraeri ensi ng'ebika byabwe bwe biri.

Danyeri 4:16 omutima gwe guwaanyisibwe obutaba gwa muntu, aweebwe 
omutima gw’ensolo: era ebisera omusanvu bimuyiteko.

Danyeri 7:4 Ey'olubereberye yaliŋŋanga mpologoma, era ng'erina 
ebiwaawaatiro by'empungu: ne ntunula okutuusa ebiwaawaatiro byayo lwe 
byamaanyibwa, n'eyimusibwa okuva ku nsi, n'eyimirizibwa n'ebigere bibiri 
ng'omuntu, n'eweebwa omutima gw'omuntu.

Zekkaliya 4:6 N'addamu n'agnamba nti Kino kye kigambo kya Mukama eri 
Zerubbaberi nga kyogera nti Si lwa maanyi so si lwa buyinza naye lwa 
mwoyo gwange, bw'ayogera Mukama w'eggye.

Matayo 24:22 Ennaku ezo singa tezaasalibwako, tewandirokose buli alina 
omubiri: naye olw'abalonde ennaku ezo zirisalibwako.

Matayo 26:41 Mutunule musabe, muleme okuyingira mu kukemebwa: omwoyo 
gwe gwagala naye omubiri gwe munafu.

Makko 10:48-52 Bangi ne bamuboggolera okusirika: naye ne yeeyongera nnyo 
okwogerera waggulu nti Omwana wa Dawudi onsaasire: 49 Awo Yesu n'ayi-



mirira n'agamba nti Mumuyite. Ne bayita omuaibe w'amaaso, ne bamugam-
ba nti Guma omwoyo; golokoka, akuyita. 50 Naye n'asuula olugoye lwe, 
n'asituka, n'ajja eri Yesu. 51 Yesu n'amuddamu, n'agamba nti Oyagala nku-
kole ntya? Omuzibe w'amaaso n'amugamba nti Labooni, njagala nzibule. 52
Awo Yesu n'amugamba nti Genda; okukkiriza kwo kukuwonyezza. Amangu 
ago n'azibula, n'amugoberera mu kkubo. (Matayo 20:30-34)

Makko 16:20 Bali ne bafuluma, ne babuulira wonna wonna, Mukama waffe 
ng'akoleranga wamu nabo era ng'anyweza ekigambo mu bubonero 
obwakiddiriranga. Amiina.

Lukka 14:23 Mukama we n'agamba omuddu nti Fuluma ogende mu makubo ne 
mu bukubo, obawalirize okuyingira, ennyumba yange ejjule.

Lukka 21:15,36 kubanga nze ndibawa akamwa n'amagezi, abalabe bammwe 
bonna bye bataliyinza kuwakana nabyo newakubadde okubigaana. 36 Naye
mutunulenga mu biro byonna musabenga musobole okudduka ebyo byonna 
ebigenda okubaawo n'okuyimirira mu maaso g'Omwana w'omuntu.

Yokaana 17:15 Sisaba ggwe kubaggya mu nsi, naye obakuumenga mu bubi.
Ebikolwa 11:23 naye bwe yamala okutuuka n'alaba ekisa kya Katonda 

n'asanyuka, n'ababuulirira bonna nti Mumalirire mu mutima okwekwata ku 
Mukama waffe: Ebikolwa 13:48 Ab'amawanga 
bwe baawulira ne basanyuka ne bagulumiza ekigambo kya Katonda: bonna 
ne bakkiriza abaali baterekeddwa obulamu obutaggwaawo.

1 Abakkolinso 10:13 Siwali kukema okubakwata okutali kwa bantu: naye 
Katonda mwesigwa, ataabaganyenga kukemebwa okusinga bwe muyinza; 
naye awamu n'okukemebwa era anassangawo n'obuddukira; mulyoke 
muyinzenga okugumiikiriza, 1 Abakkolinso 16:9 kubanga 
oluggi olunene era olw'emirimu emingi lunziguliddwawo, era abalabe bangi.

2 Abakkolinso 12:9 N'aŋŋamba nti Ekisa kyange kikumala: kubanga amaanyi 
gange gatuukiririra mu bunafu. Kyennaavanga nneenyumiriza n'essanyu 
eringi olw'eby'obunafu bwange, amaanyi ga Kristo galyoke gasiisire ku nze.

Abaefeeso 6:11 Mwambalenga ebyokulwanyisa byonna ebya Katonda, 
mulyoke muyinzenga okuyimirira eri enkwe za Setaani.

Abaebbulaniya 1:7,14 Katonda edda bwe yayogereranga mu bitundu ebingi ne 
mu ngeri ennyingi eri bajjajjaffe mu bannabbi,14 Bonna si gy'emyoyo egiwe-
ereza, nga gitumibwa okuweereza olw'abo abagenda okusikira obulokozi?

Yakobo 4:7 Kale mujeemulukukirenga katonda; naye mulwanenga ne Setaani, 
naye anaabaddukanga.

1 Peetero 5:10 Era Katonda ow'ekisa kyonna, eyabayitira ekitiibwa kye 
ekitaggwaawo mu Kristo, bwe mulimala okubonyaabonyezebwako 
akaseera akatono, ye yennyini alibatuukiriza, libanyweza, alibawa amaanyi.

